
GOUVÈNÈ CUOMO ANONSE 14.7 MILYON DOLA POU FÈ AMENAJMAN NAN 

OTOWOUT YO ATRAVÈ REJYON SANTRAL NEW YORK AK 
REJYON FINGER LAKES YO 

 
Travay yo gen ladan Reyasfalte 27 Kilomèt sou Otowout I-81 lan nan Konte 

Cortland epi Repare uit Kanivo nan Konte Cayuga, Onondaga, Oswego, 
ak Seneca yo 

 
Envestisman nan Enfrastrikti yo Konplemante Estrateji “Central NY Rising” ak 
“Finger Lakes Forward” yo – ki fè pati Inisyativ Reyisi Revitalizasyon Rejyon 

Nò Gouvènè Cuomo a pou Devlope Ekonomi Rejyonal yo 
 
 
Jodi a, Gouvènè Andrew M. Cuomo te anonse travay yo kòmanse nan pwojè 
amenajman 14.7 milyon dola sou otowout atravè rejyon Santral New York la ak nan 
Konte Seneca nan rejyon Finger Lakes la. Pwojè yo gen ladan reyasfalte 27 kilomèt sou 
otowout Interstate 81 lan nan Konte Cortland epi repare uit kanivo nan Konte Cayuga, 
Onondaga, Oswego ak Seneca, yo tout pwograme pou yo fini nan fen ane sa a. 
 
“Envestisman n ap kontinye fè nan avni enfrastrikti transpò New York la enpòtan anpil 
pou siksè estrateji Central NY Rising lan ak Finger Lakes Forward la yo”, Gouvènè 
Cuomo te di. “Amenajman k ap fèt nan ototwout yo pral benefisye tout moun k ap 
vwayaje atravè tout kominote yo, sa k ap ede ankouraje kwasans nan ekonomi lokal sa 
yo lè nou asire wout nou yo rete an sekirite, rezistan ak fyab pou anpil deseni k ap vini 
ankò.” 
 
Pwojè reyasfaltaj ki ankou sou otowout Interstate 81 lan nan zòn santral ak onò Konte 
Cortland lan ap kontinye travay 13.3 milyon dola ki te kòmanse an 2016 la. Pwojè a pral 
bwaye ak reyasfalte yon pòsyon ki mezire 27 kilomèt sou otowout la soti nan South Hill 
Road nan Vil Cortlandville rive nan limit fwontyè Konte Onondaga nan Vil Preble a. An 
2016, yo te ranplase tout agrandisman jwenti dilatasyon otowout yo epi yo te reyasfalte 
yon pòsyon nan otowout la nan direksyon anvè lenò. Travay ane sa a pral fin reyasfalte 
liy prensipal la nan toulede direksyon yo, ansanm ak bretèl nan antre ak sòti anndan 
limit bòne pwojè a yo. 
 
Gen yon pwojè 1.4 milyon dola pou repare uit kanivo nan Konte Cayuga, Onondaga, 
Oswego ak Seneca ki ankou tou. Travay sa a mete doubli nan sèt nan kanivo yo avèk 
tiyo poliyetèn ki gen dansite elve yo. Epi yo pral poze wòch pou fòme ak li a avèk plakaj 
aliminyòm nan rès kanivo yo, ki sitiye nan vilaj Jamesville, Konte Onondaga a. Kontra 



gen ladan tou pou yo restore tèt kanivo yo ak ale drenaj nan chak pwent ekstremite 
kanivo yo. 
 
Komisyonè Depatman Transpòtasyon Eta New York (New York State Department 
of Transportation, DOT) Matthew J. Driscoll te deklare: “Otowout ak pon ki solid yo 
sipòte kwasans ekonomik, amelyore kalite lavi, epi asire sikilasyon machandiz ak sèvis 
yo toupatou atravè gran eta nou an. Envestisman entèlijan nan enfrastrikti yo tankou 
sila sa yo ap benefisye kominote nou yo kounye a ak alavni”. 
 
Konsistan ak inisyativ “Drivers First” (Chofè yo An Premye) Gouvènè Cuomo a, pwojè a 
te elabore pou kapab minimize enpak sou sikilasyon sou wout eksprès la. 
 
N ap fè otomobilis yo sonje kontravasyon yo double lè yo depase vitès limit nan zòn 
travay yo. Konfòmeman ak Lwa 2005 sou Sekirite Zòn Travay (Work Zone Safety Act) 
yo, kondanasyon pou de oswa plis vyolasyon vitès limit nan yon zòn travay kapab lakòz 
yo revoke lisans yon moun. 
 
Pou w jwenn dènye enfòmasyon yo, rele 511, vizite www.511ny.org, oswa sit mobil nou 
an nan m.511ny.org. 
 
Swiv DOT Eta New York sou Twitter: @NYSDOT. Jwenn nou sou Facebook nan 
facebook.com/NYSDOT. 
 
Akselere Central NY Rising 
Pwojè sa yo konplete pwojè “Central NY Rising”, ki se plan global rejyon an pou jenere 
kwasans ekonomik ki djanm ansanm ak devlòpman kominote a. Eta a deja envesti 
prèske 3 milya dola nan rejyon an, kòmanse an 2012, pou prepare tèren pou plan an; li 
te tire profi de opòtinite mache global la pou ranfòse antreprenarya e kreye yon 
ekonomi enklizif. Jounen jodi a, chomaj la desann nan pi ba nivo li depi avan Gwo 
Resesyon an; enpo sou revni pèsonèl ak antrepriz yo bese; epi biznis yo ap chwazi zòn 
tankou Syracuse, Oswego ak Auburn kòm destinasyon pou devlope ak envesti. 
 
Kounye a, rejyon an ap akselere pwojè “Central NY Rising” an ak yon envèstisman 500 
milyon dola Eta a, atravè Inisyativ Revitalizasyon Rejyon Nò Eta a (Upstate 
Revitalization Initiative), ke Gouvènè Cuomo te anonse nan mwa Desanm 2015 lan. 
Envestisman 500 milyon dola eta a pral ankouraje biznis prive yo pou yo envesti plis 
pase 2.5 milya dola – epi plan rejyon an, jan li te soumèt la, gen pwojè pou bay jiska 
5,900 nouvo pòs travay. Gen plis enfòmasyon ki disponib isit la. 
 
Akselerasyon pwogram Finger Lakes Forward 
Anons jodi a vin konplete pwogram “Finger Lakes Forward”, ki se plan konpreyansif 
rejyon an pou jenere kwasans ekonomik djanm ansanm ak devlòpman kominote a. Eta 
a te envesti deja plis pase 3.4 milya dola nan rejyon an depi ane 2012 la pou reyalize 
travay preparatwa pou plan – lè li envesti nan endistri kle yo ki gen ladan yo fotonik, 
agrikilti ak pwodiksyon pwodwi alimantè, ansanm ak manifakti avanse Jounen jodi a, 
chomaj la desann nan pi ba nivo li depi avan Gwo Resesyon an; enpo sou revni 
pèsonèl ak antrepriz yo bese; epi biznis yo ap chwazi zòn tankou Rochester, Batavia ak 
Canandaigua kòm destinasyon pou yo devlope ak envesti. 
 

http://www.511.org/
https://twitter.com/NYSDOT
https://www.facebook.com/NYSDOT


Kounye a, rejyon an ap akselere ak pwogram “Finger Lakes Forward” la ak yon 
envestisman 500 milyon dola Eta a te fè atravè Inisyativ Revitalizasyon Rejyon Nò Eta a 
(Upstate Revitalization Initiative), ke Gouvènè Cuomo te anonse an Desanm 2015 lan. 
Envestisman 500 milyon dola Leta a pral ankouraje biznis prive yo pou yo envesti plis 
pase 2.5 milya dola – epi plan rejyon an, jan li soumèt la, gen pwojè pou bay plis pase 
8,200 nouvo djòb. W’ap jwenn plis enfòmasyon ki disponib isit la. 

